
IL-FOND SOĊJALI EWROPEW PLUS U L-FOND 
EWROPEW TA’ AĠĠUSTAMENT GĦALL-
GLOBALIZZAZZJONI

NINVESTU FIN-NIES 

Biex fil-ġejjieni l-Ewropa tibqa’ koerenti, reżiljenti u kompetittiva hemm bżonn tinvesti fin-nies mingħajr dewmien: fl-e-
dukazzjoni u t-taħriġ tagħhom, fil-ħiliet, fl-impjegabbiltà u fil-potenzjal tagħhom li jiftħu negozju u jkunu innovattivi, kif 
ukoll fis-saħħa tagħhom fil-kundizzjonijiet usa’ tal-għajxien.

Li ninvestu fin-nies u nsawru Ewropa aktar soċjali u aktar ġusta kienu fost il-prijoritajiet ewlenin tal-Kummissjoni 
Ewropea attwali sa mill-bidu nett. Din l-ambizzjoni u dan l-impenn wasslu għall-Pilastru Ewropew tad-Drittijiet Soċjali 
bil-għan li jagħti drittijiet soċjali ġodda u sodi liċ-ċittadini tal-UE.

FOND SOĊJALI  
EWROPEW ĠDID U MTEJJEB

Il-Fond Soċjali Ewropew Plus se jkun l-istrument finanzjarju ewlieni tal-UE li jsaħħaħ id-dimensjoni soċjali tal-Ewropa, 
billi jwettaq il-Pilastru fil-prattika. Din hija verżjoni “ġdida u mtejba” tal-Fond Soċjali Ewropew fis-seħħ bħalissa.

   Ir-riżorsi finanzjarji se jiġu allokati għal prijoritajiet politiċi ewlenin u skont it-tħassib taċ-ċittadini:

   Il-programmi u l-proġetti tal-FSE+ se jkollhom jiffokaw fuq l-isfidi identifikati fis-Semestru Ewropew, skont 
il-Pilastru Ewropew tad-Drittijiet Soċjali;

   L-Istati Membri li għandhom għadd ġmielu ta’ żgħażagħ barra mill-edukazzjoni, l-impjieg jew it-taħriġ, se 
jkollhom iwarrbu tal-inqas 10 % tal-fondi tal-FSE+ għall-miżuri li jappoġġaw l-impjiegi taż-żgħażagħ u 
l-involviment taż-żgħażagħ

   L-Istati Membri jridu jallokaw tal-inqas 25 % tal-fondi FSE+ għall-miżuri li jrawmu l-inklużjoni soċjali u jkunu 
mmirati għall-aktar persuni fil-bżonn

   L-FSE+ se jikkumplimenta u jsir aktar koerenti ma’ Fondi oħra li jappoġġaw lin-nies, fosthom l-Erasmus, il-Fond 
għall-Migrazzjoni u l-Ażil, u l-Fond Ewropew ta’ Aġġustament għall-Globalizzazzjoni u l-Programm ta’ Appoġġ 
għar-Riformi



STRUTTURA U BAĠIT
B’kollox, il-Kummissjoni tipproponi baġit ta’ €101 BILJUN bi prezzijiet attwali għall-perjodu 2021-2027. 

Il-Fond Soċjali Ewropew Plus jgħaqqad ħames Fondi eżistenti: il-Fond Soċjali Ewropew, l-Inizjattiva favur l-Impjieg 
taż-Żgħażagħ (YEI), il-Fond għal Għajnuna Ewropea għall-Persuni l-Aktar fil-Bżonn (FEAD) il-Programm għall-Impjiegi u 
l-Innovazzjoni Soċjali (EaSI) u l-Programm tas-saħħa tal-UE. Il-komponenti differenti se jitqassmu kif ġej:

€100  
biljun

Tal-inqas 
4 %

Appoġġ 
għall-persuni  
l-aktar fil-bżonn

Il-Fond Soċjali 
Ewropew Plus

€761  
miljun

Il-fergħa tal-Impjiegi u 
l-Innovazzjoni Soċjali

€413 
-il miljun

Il-fergħa 
tas-saħħa

FOND EWROPEW TA’  
AĠĠUSTAMENT GĦALL-GLOBALIZZAZZJONI  
AKTAR B’SAĦĦTU

Il-Fond Ewropew ta’ Aġġustament għall-Globalizzazzjoni (FEG) hu espressjoni ċara tas-solidarjetà tal-UE mal-ħaddiema 
Ewropej li jkunu tilfu l-impjieg tagħhom. Il-finanzjament tal-Fond ta’ Aġġustament għall-Globalizzazzjoni hu maħsub 
biex itejjeb il-ħiliet u l-impjegabbiltà ta’ dawn il-ħaddiema. 

STRUTTURA U BAĠIT
Il-FEG se jibqa’ wieħed mill-istrumenti speċjali biex l-Unjoni tkun tista’ tirreaġixxi f’ċirkostanzi mhux previsti. Għalhekk 
dan mhux parti tal-limiti baġitarji tal-qafas finanzjarju pluriennali. B’kollox, il-Kummissjoni tipproponi baġit ta’ 
madwar €1.6 BILJUN bi prezzijiet attwali għall-perjodu 2021 - 2027.

Bħalissa l-Istati Membri jistgħu japplikaw għall-għajnuna tal-Fond meta s-sensji jiġru minħabba bidliet fix-xejriet 
tal-kummerċ dinji jew minħabba xi kriżi finanzjarja jew ekonomika. Biex ikun żgurat li l-Fond ta’ Aġġustament għall-Glob-
alizzazzjoni jibqa’ xieraq biex iwieġeb għall-isfidi tas-suq tax-xogħol u ekonomiċi tal-lum u ta’ għada, il-Kummissjoni 
tipproponi li jsir dan it-titjib:

   Jitwessgħu r-raġunijiet li għalihom Stat Membru jista’ japplika għall-għajnuna tal-Fond: pereżempju, mhux biss 
meta l-ħaddiema jiġu spostati minħabba xi avveniment ta’ ristrutturar għax ikunu nbidlu x-xejriet kummerċjali 
dinjin, iżda anki minħabba l-awtomatizzazzjoni, id-diġitalizzazzjoni, jew it-tranżizzjoni lejn ekonomija b’livell baxx 
tal-karbonju

   Jitnaqqas l-għadd ta’ ħaddiema ssensjati minn 500 għal 250 meħtieġa biex tkun tista’ ssir applikazzjoni, li jirri-
fletti aħjar id-daqs medju tan-negozji tal-lum u t-tendenza ġenerali  li jseħħu inqas sensji fuq skala kbira ħafna

   B’allinjament tar-rata ta’ intervent mal-ogħla rata’ ta’ kofinanzjament tal-FSE+ fl-Istat Membru kkonċernat rispet-
tiv, l-Istati Membri se jitħeġġu japplikaw għall-finanzjament bl-aktar mod effiċjenti

Il-Fondi maqgħdin se: 

   Joħolqu aktar sinerġiji u kumplimentarjetà bejn il-fondi eżistenti

   Jagħmlu l-appoġġ finanzjarju aktar flessibbli biex iwieġbu għall-isfidi ekonomiċi u soċjali

   Jissimplifikaw il-programmazzjoni u l-ġestjoni tal-fondi u b’hekk jonqos il-piż amministrattiv minn fuq l-awtoritajiet 
u l-benefiċjarji

€101.2 
biljun

